
MARIYA MONTESSORI 
TA’LIMIDA BOLALARNING 

MUSTAQILLIGINI VA 
IJODIY FAOLIYATINI 

RIVOJLANTIRISHNING 
PEDAGOGIK-DIDAKTIK SHART-

SHAROITLARI
Asqarova Ma’mura Sadriddinovna

Toshkent Kimyo xalqaro universiteti 1-kurs magistranti
“Maktabgacha ta‘lim va boshlang‘ich ta‘lim metodikasi”

Annotatsiya: Ushbu maqolada Maria Montessori pedagogik tizimi doirasida maktabgacha va boshlangʻich taʼlim yoshi-
dagi bolalarning mustaqilligi hamda ijodiy faoliyatini rivojlantirishning pedagogik-didaktik shart-sharoitlari ilmiy-nazariy 
jihatdan tahlil etilgan. Montessori muhitining tuzilishi, “tayyorlangan muhit” tushunchasi, didaktik materiallar va erkin tan-
lash tamoyilining bolalar rivojlanishiga taʼsiri koʻrib chiqilgan. Tadqiqot natijasida aniqlangan shart-sharoitlar zamonaviy 
taʼlim amaliyotiga tatbiq etish imkoniyatlari nuqtai nazaridan baholangan. Maqolada Montessori metodikasining Oʻzbe­
kiston taʼlim tizimiga moslashtirish istiqbollari ham yoritilgan.

Kalit so‘zlar: Montessori pedagogikasi, mustaqillik, ijodiy faoliyat, tayyorlangan muhit, didaktik materiallar, erkin tanlash, 
maktabgacha taʼlim, individual yondashuv, bolalar rivojlanishi, pedagogik shart-sharoitlar.
Abstract: This article provides a scientific and theoretical analysis of the pedagogical and didactic conditions for devel-
oping independence and creative activity in preschool and primary school-age children within the framework of Maria 
Montessori’s pedagogical system. The structure of the Montessori environment, the concept of the “prepared environ-
ment,” didactic materials, and the principle of free choice, along with their impact on child development, are examined. 
The conditions identified as a result of the study are evaluated in terms of their applicability to modern educational prac-
tice. The article also outlines the prospects for adapting Montessori methodology to the educational system of Uzbekistan.

Key words: Montessori pedagogy, independence, creative activity, prepared environment, didactic materials, free choice, 
preschool education, individual approach, child development, pedagogical conditions.
Аннотация: В данной статье проведён научно-теоретический анализ педагогико-дидактических условий развития 
самостоятельности и творческой активности детей дошкольного и младшего школьного возраста в рамках педаго-
гической системы Maria Montessori. Рассмотрены структура среды Монтессори, понятие “подготовленной среды”, 
дидактические материалы и принцип свободного выбора, а также их влияние на развитие ребёнка. Выявленные 
условия оценены с точки зрения возможности их применения в современной образовательной практике. В статье 
также освещены перспективы адаптации методики Монтессори к системе образования Узбекистана.

Ключевые слова: педагогика Монтессори, самостоятельность, творческая деятельность, подготовленная среда, 
дидактические материалы, свободный выбор, дошкольное образование, индивидуальный подход, развитие 
детей, педагогические условия.

KIRISH
XXI asr – ilm-fan, texnologiya va ijtimoiy oʻzgarishlarning jadal surʼatda rivojlanayotgan davridir. Bugungi 

taʼlim tizimi oldida turgan eng muhim vazifa – yosh avlodni faqat bilim bilan qurollantirib qolmay, balki ularni 
mustaqil fikrlovchi, ijodiy yondashuvga qodir, oʻz potensialini toʻliq namoyon eta oladigan shaxs sifatida shakl-
lantirishdir. Bu vazifaning amalga oshirilishida maktabgacha taʼlim alohida oʻrin tutadi: zamonaviy neyropeda-
gogika va kognitiv psixologiya tadqiqotlari shuni tasdiqlaydiki, bolaning miya rivojlanishining eng faol bosqichi 
0–6 yosh oraligʻida kechadi va bu davrdagi taʼlimiy muhit, kasbiy yondashuvlar hamda didaktik shart-sharoitlar 
keyingi butun hayotiy rivojlanishga poydevor yaratadi [1, 2]. Aynan shu nuqtai nazardan Maria Montessori (1870–
1952) ning taʼlimiy tizimi bugungi kunda ham jiddiy ilmiy eʼtiborni tortmoqda.

boʻlgan bolalar bilan ishlash jarayonida kuzatuvlar asosida oʻziga xos pedagogik yondashuvni shakllantirdi. 
1907-yilda Rimning San Lorenzo kvartalida ochilgan “Casa dei Bambini” – “Bolalar uyi” esa bu yondashuvning 
birinchi amaliy sinovi boʻldi. Natijalari shunchalik yuqori samaradorlik koʻrsatdiki, tez orada bu gʻoya butun 
Yevropaga, soʻngra jahonning 140 dan ortiq mamlakatiga tarqaldi. Hozirgi kunda dunyo boʻylab 25 000 dan 
ortiq Montessori muassasalari faoliyat yuritmoqda [5]. 

Montessori taʼlimining markazida “bola oʻz-oʻzini quradi” (auto-education) gʻoyasi turadi. Bu falsafa bola 
tabiatiga chuqur ishonchga asoslanadi: har bir bola oʻzida rivojlanishga boʻlgan tabiiy intilishni olib keladi, 
oʻqituvchining vazifasi esa bu intilishni yoʻnaltirish va unga toʻsqinlik qilmaslikdan iborat. Pedagogik jihatdan bu 
qarash anʼanaviy taʼlim paradigmasini tubdan oʻzgartiradi – oʻqituvchi bilim uzatuvchi emas, balki muhit yara­
tuvchi va kuzatuvchiga aylanadi. 

Oʻzbekistonda soʻnggi yillarda taʼlim islohotlari jadal amalga oshirilmoqda. Oʻzbekiston Respublikasi 
Prezidentining 2019-yil 8-maydagi PF-4312-son1 Farmoni bilan tasdiqlangan “Maktabgacha taʼlim va tarbiyani 
2030-yilgacha rivojlantirish konsepsiyasi” bolalarning intellektual, jismoniy, estetik va ijodiy rivojlanishini taʼ­­
minlash, shaxsga yoʻnaltirilgan taʼlimni joriy etish hamda taʼlim sifatini jahon standartlari darajasiga koʻtarish 
vazifalarini belgilagan. Shu bilan birga, 28.01.2022-yildagi PF-60-son2 “2022–2026-yillarga moʻljallangan 
“Yangi Oʻzbekiston” taraqqiyot strategiyasi”da ham maktabgacha taʼlimni yangi sifat darajasiga koʻtarish ustuvor 
yoʻnalish sifatida qayd etilgan. 

Biroq amaliyotda Oʻzbekistonning koʻpchilik maktabgacha taʼlim muassasalarida hali ham anʼanaviy, 
oʻqituvchi markazli yondashuv ustunlik qilmoqda: mashgʻulotlar asosan frontal shaklda, qatʼiy dastur asosida 
va barcha bolalar uchun bir xil tezlikda olib borilmoqda. Bolalarning individual farqlari, qiziqishlari va rivojlanish 
surʼatlariga moslashish yetarli darajada taʼminlanmagan. Natijada koʻplab bolalarda ichki motivatsiya pasayadi, 
ijodiy tashabbuskorlik rivojlanmaydi va taʼlimga nisbatan salbiy munosabat shakllanishi xavfi yuzaga keladi. 

Aynan shu muammolar kontekstida Montessori pedagogik-didaktik shart-sharoitlarini ilmiy asosda oʻrganish 
va ularni Oʻzbekiston taʼlim tizimiga tatbiq etish imkoniyatlarini baholash dolzarb va amaliy ahamiyat kasb 
etadi. Mazkur tadqiqot Montessori metodikasining nazariy asoslarini zamonaviy pedagogika, psixologiya va 
neyrofan yutuqlari bilan qiyoslab tahlil etishga hamda ulardan kelib chiqadigan pedagogik-didaktik shart-sha-
roitlar tizimini asoslashga yoʻnaltirilgan. 

Maria Montessori oʻz pedagogik tizimini ishlab chiqishda tibbiyot, biologiya, antropologiya va psixologiya 
yutuqlarini sintez qilgan. Uning eng muhim asarlaridan biri – “The Montessori Method” (1912) – maktabgacha 
taʼlimda bolaning erkin faoliyatiga imkon beruvchi muhit yaratish gʻoyasini ilmiy asoslab bergan [1]. Keyinchalik 
“The Absorbent Mind” (1949) asarida u bola miyasining 0–6 yosh oraligʻidagi noyob xususiyatini – “oʻzlashti-
ruvchi aql” (absorbent mind) konsepsiyasini kiritgan. Bu tushunchaga koʻra, yosh bola kattalar singari ongli 
harakat qilish oʻrniga muhitni toʻliq his-tuygʻular orqali “shimiltirib” oladi [2].

MAVZUGA OID ADABIYOTLAR SHARHI
Montessori nazariyasining psixologik asoslari Lev Vygotsky rivojlanish psixologiyasi bilan kuchli uygʻunlik 

kasb etadi. Vigotskiy “yaqin rivojlanish zonasi” (zona blizhayshego razvitiya – ZBR) konsepsiyasida bolaning 
hozirgi mustaqil imkoniyatlari va kattalar yoki tengdoshlar yordamida erishishi mumkin boʻlgan daraja orasidagi 
masofa gʻoyasini asoslab bergan [3]. Montessori tizimida aralash yosh guruhlari va didaktik materiallarning 
bosqichma-bosqich murakkablashtirilishi aynan ZBRni hisobga olgan holda qurilgan.

Nobel mukofoti sovrindori James Heckman (2006, 2013) oʻtkazgan longitudinal iqtisodiy tadqiqotlar 
mak­tabgacha taʼlimga sarmoya kiritish eng yuqori ijtimoiy daromad (7:1 nisbat) keltirishini isbotlagan hamda 
sifatli maktabgacha taʼlimning kognitiv va ijtimoiy-emotsional rivojlanishga uzoq muddatli taʼsirini koʻrsatgan [4].

Angeline Lillardning 2006 va 2017-yillardagi eksperimental tadqiqotlari esa Montessori maktablarida tahsil 
olgan bolalarning ijro funksiyalari (executive functions), ijodiy yozuv, oʻqish, matematika va ijtimoiy-emotsional 
koʻnikmalar boʻyicha anʼanaviy taʼlim olgan tengdoshlariga nisbatan statistik jihatdan sezilarli darajada ustun 
ekanligini koʻrsatgan [5].

Oʻzbekiston pedagogika fanida shaxsga yoʻnaltirilgan taʼlim masalalari N. Muslimov, Oʻ. Tolipov, M. Usmon-
boyeva, R. Mavlonova, G. Sobirov kabi olimlar tomonidan oʻrganilgan, biroq ularning ishlarida Montessori meto-
dikasiga bagʻishlangan maxsus tadqiqotlar mavjud emas. Shavkat Mirziyoyev tashabbusi bilan 2017-yildan 
boshlab amalga oshirilayotgan taʼlim islohotlari natijasida maktabgacha taʼlim muassasalari soni 2017-yildagi 
5 000 tadan 2024-yilga kelib 30 000 tadan oshdi. Biroq miqdoriy oʻsish bilan birga sifat masalasi – xususan, 
bolalarning mustaqilligi va ijodiy rivojlanishi uchun zarur pedagogik shart-sharoitlar – hali toʻliq yechimini topgani 
yoʻq. Shu bois, mazkur maqola mavzuning Oʻzbek pedagogikasidagi ilmiy boʻshliqni toʻldiruvchi muhim hissa 
sifatida baholanadi.

1	 https://lex.uz/docs/-4327235 
2	 https://lex.uz/docs/-5841063 

Montessori metodikasini chuqurroq tushunish uchun uni anʼanaviy taʼlim tizimi bilan qiyosiy tarzda tahlil 
qilish zarur. Shu maqsadda quyidagi jadvalda ikki tizimning asosiy pedagogik parametrlari boʻyicha farqlari 
keltiriladi.

1-jadval: Montessori va an’anaviy ta’lim tizimlarining qiyosiy tahlili
Mezоn / Criterion Montessori tizimi An’anaviy tizim

O‘qituvchi roli Kuzatuvchi, yo‘lboshchi Bilim uzatuvchi, markaziy shaxs
O‘quv muhiti Tayyorlangan, erkin, estetik Sinf, stol-stul, doskaga yo‘nalgan
Baholash Kuzatuv, portfolio, xato nazorati Ball, baho, standart test
Yosh guruhlari Aralash yosh (3 yillik sikl) Bir yosh, sinf bo‘yicha
Motivatsiya Ichki (intrinsik) Tashqi (mukofot/jazo)
Erkinlik darajasi Tartibli erkinlik (freedom within limits) Cheklangan, o‘qituvchi nazoratida
Ijodiy faoliyat Ta’lim jarayoniga singdirilgan Alohida dars sifatida (san’at, musiqa)

Jadvaldan ko‘rinib turibdiki, Montessori tizimi barcha asosiy pedagogik parametrlarda an’anaviy tizimdan 
tubdan farq qiladi. Bu farqlar tasodifiy emas – ular Montessori metodikasining chuqur ilmiy asosga ega bo‘lgan 
yaxlit falsafasidan kelib chiqadi. Bola “to‘ldirilishi lozim bo‘lgan idish” emas, balki “o‘z-o‘zini rivojlantiruvchi orga-
nizm”dir. Bu ontologik farq butun pedagogik yondashuvni o‘zgartiradi. Montessori pedagogikasining asosiy 
nazariy tayanchlaridan biri – sezgir davrlar (sensitive periods) tushunchasidir. Ushbu tushunchani u biolog 
Hugo de Vriesning o‘simliklar va hayvonlar rivojlanishidagi “kritik davrlar” g‘oyasidan ilhomlanib, bolalar rivoj
lanishiga tatbiq etgan. Sezgir davrlar – bolaning muayyan ko‘nikmalarni (til, harakat, tartib, ijtimoiy o‘rganish 
va h.k.) o‘zlashtirish uchun ayniqsa qulay va sezgir bo‘lgan qisqa vaqt oralig‘idir. Bu davrda o‘rganish oson va 
tabiiy kechadi, undan so‘ng esa murakkablashadi.

2-jadval: Montessori sezgir davrlari va pedagogik imkoniyatlar
Yosh / Davr Sezgir davr Pedagogik imkoniyat Montessori materiali
0–3 yosh Tilni o‘zlashtirish, tartib, harakat Muhit tartibi, jismoniy faoliyat Kundalik hayot mashg‘ulotlari
3–6 yosh Hissiy idrok, ijtimoiy o‘rganish Sensorika, til, matematika asoslari Hissiy materiallar, harflar, sonlar
6–9 yosh Mantiqiy tafakkur, ma’naviyat Kosmik ta’lim, qiyosiy tahlil Kosmik ta’lim to‘plami
9–12 yosh Ijtimoiy adolat, bilim chuqurligi Loyihaviy o‘rganish, tadqiqot Tadqiqot materiallari, kutubxona

Sezgir davrlar nazariyasi zamonaviy neyropedagogika bilan ham to‘liq mos keladi. Neyrologik tadqiqotlar 
shuni ko‘rsatadiki, sinaptik ulanishlarning eng jadal shakllanishi aynan 0-6 yosh davrida kechadi va bu davrda 
ta’lim muhitining sifati sinaptik arxitekturaga bevosita ta’sir etadi. Montessori tomonidan kuzatuv asosida 
aniqlangan sezgir davrlar hozirgi neyrofan ma’lumotlari bilan tasdiqlangan – bu uning metodikasining funda-
mental ilmiy asosini yanada mustahkamlaydi [7]. Yuqoridagi nazariy tahlil va xalqaro tadqiqotlar asosida 
Montessori tizimida bolalarning mustaqilligi va ijodiy faoliyatini rivojlantirishga xizmat qiluvchi oltita asosiy peda-
gogik-didaktik shart-sharoit aniqlandi.

3-jadval: Montessori pedagogik-didaktik shart-sharoitlari tizimi
№ Shart-sharoit Ilmiy asosi Amaliy ko‘rinishi

1 Tayyorlangan muhit Bronfenbrenner ekologik tizim 
nazariyasi [12]

Bolaga mos o‘lchamli mebel, 
materiallar tartibi, estetik bezak

2 Didaktik materiallar tizimi Piaget operatsional tafakkur 
nazariyasi [13]

Hissiyotdan abstraktga bosqichma-
bosqich o‘tish

3 Erkin tanlash Deci & Ryan o‘z-o‘zini belgilash 
nazariyasi [10]

Bola nima, qancha, kim bilan ishlashni 
o‘zi tanlaydi

4 Aralash yosh guruhlari Vigotsky ZBR – tengdoshdan 
o‘rganish [3] 3–6 yoki 6–9 yosh birgalikda ishlaydi

5 Uzluksiz ishchi tsikl Csikszentmihalyi oqim nazariyasi [9] 2.5–3 soatlik to‘xtatilmagan 
mashg‘ulot bloki

6 Kuzatuvchi o‘qituvchi Dewey tajribaviy ta’lim [16] O‘qituvchi aralashmaydi, faqat 
zarurda taklif beradi

bola rivojlanishining fizik, psixologik, ijtimoiy va estetik sharoitlarini bir vaqtda qamrab oladi. Bu tushuncha 
Bronfenbrennerning ekologik tizimlar nazariyasi [2] bilan uzviy bog‘liq: bolaning rivojlanishi mikrosistemadan 
(oila, sinf) makrosistemaga (jamiyat, madaniyat) qadar ko‘p qatlamli muhit ta’sirida kechadi va bu ta’sirlarning 
sifati hal qiluvchi ahamiyat kasb etadi. 

Tayyorlangan muhitning beshta asosiy komponenti mavjud:

•	 jismoniy tartib – materiallar qat’iy belgilangan joyda, bolaga qulay balandlikda, tartibli va estetik holda 
saqlanadi;

•	 erkinlik va chegara – bola erkin yurishi, tanlashi va ishlashi mumkin, biroq muhit qoidalariga va boshqa-
larga hurmat qilishi shart;

•	 go‘zallik va tabiiylik – sinf bezagi sodda, tabiiy materiallardan tayyorlangan bo‘lib, ortiqcha vizual 
“shovqin”dan holi bo‘ladi;

•	 tabiat bilan aloqa – tirik o‘simliklar, hayvonlar va tabiiy yorug‘lik mavjudligi bilan ta’minlanadi;

•	 ijtimoiy muhit – katta bolalar kichiklarga yordam beradi, o‘qituvchi esa kuzatuvchi sifatida faoliyat yuritadi.

Pedagogik-didaktik shart-sharoit sifatida tayyorlangan muhitning samarali ishlashi uchun quyidagi talablar 
bajarilishi zarur: materiallar bolaning hozirgi rivojlanish darajasiga mos kelishi; materiallar sonining cheklangan 
bo‘lishi va har bir materialdan faqat bitta nusxa mavjudligi (bu kutish, navbatga rioya qilish va predmetning 
noyobligini anglash ko‘nikmasini shakllantiradi); muhitning doimiy, barqaror va bashorat qilinadigan bo‘lishi (bu 
bolada ichki tartib tuyg‘usini mustahkamlaydi).

TADQIQOT METODOLOGIYASI
Montessori didaktik materiallari bola mustaqil ishlashi uchun maxsus konstruktsiya qilingan, aniq peda-

gogik maqsadga ega hamda “xato nazorati” (control of error) tamoyiliga asoslangan oʻquv qurollarining yaxlit 
tizimidir. “Xato nazorati” – bu materialning oʻzida xato mavjudligini koʻrsatuvchi mexanizm boʻlib, bola oʻz xato-
sini oʻqituvchi aralashuvisiz mustaqil aniqlashi va tuzatishi mumkin. Masalan, silindrlar toʻplamida kichik silindr 
katta teshikka sigʻib qolsa, notoʻgʻri joylashtirilganlik darhol seziladi. Bu mexanizm bolada ichki motivatsiyani 
saqlaydi hamda notoʻgʻri javob uchun uyat yoki qoʻrquv tuygʻusini bartaraf etadi.

Didaktik materiallar beshta soha boʻyicha tizimli ravishda tashkil etilgan: kundalik hayot mashgʻulotlari 
(practical life), hissiy idrok materiallari (sensorial), matematika, til va madaniyat (biologiya, geografiya, tarix). 
Har bir materialda izolyatsiyalangan sifat tamoyili qoʻllaniladi: bir vaqtning oʻzida faqat bitta yangi tushuncha 
yoki koʻnikma oʻrgatiladi. Masalan, Montessori silindrlar toʻplami faqat oʻlchamni (katta-kichik) izolyatsiyalangan 
holda oʻrgatadi; rang, shakl kabi boshqa atributlar oʻxshash holda saqlanadi.

Erkin tanlash Montessori tizimida cheksiz erkinlik emas – “tartibli erkinlik” (freedom within limits)dir. Bu 
tushuncha falsafiy nuqtai nazardan J.J. Russo va J. Dyui taʼlim falsafalari bilan hamohang boʻlsa-da, Montes-
sori unga aniq didaktik shakl bergan [6]. Bola quyidagilarni mustaqil tanlay oladi: qaysi material bilan ishlashni, 
qancha vaqt sarflashni, kim bilan yoki yolgʻiz ishlashni, sinfda qayerda oʻtirishni. Biroq u ikkita muhim cheklov 
doirasida harakat qiladi: materiallarga ehtiyotkorlik bilan munosabatda boʻlish va boshqa bolalarga halaqit 
bermaslik. Bu pedagogik yondashuv Deci va Ryan tomonidan ishlab chiqilgan oʻz-oʻzini belgilash nazariyasiga 
(SDT) muvofiq ravishda avtonomiya ehtiyojini toʻliq qondiradi. Bundan tashqari, neyropsixologik tadqiqotlar 
tanlash imkoniyati prefrontal korteks faoliyatini faollashtirishini va ijro funksiyalarini (diqqat, rejalashtirish, 
impuls nazorati) rivojlantirishini koʻrsatadi [7]. Bu esa mustaqillik va ijodiy faoliyat uchun muhim neyrologik asos 
yaratadi.

Montessori sinflarida turli yoshdagi bolalar birgalikda taʼlim oladi – odatda 3–6 yosh yoki 6–9 yosh guruhlari 
shaklida. Bu tuzilma L.S. Vigotskiyning yaqin rivojlanish zonasi (ZBR) nazariyasiga asoslanadi [3]: katta yosh-
dagi bola kichik yoshdagiga biror narsani oʻrgatish jarayonida oʻz bilimini mustahkamlaydi va tizimlashtiradi 
(oʻrgatib oʻrganish effekti). Kichik bola esa kattaroq tengdoshini kuzatib, uning xatti-harakatlarini modellaydi. Ijti-
moiy-emotsional rivojlanish nuqtai nazaridan aralash yosh guruhlari bolalarda empatiya, masʼuliyat, hamkorlik 
va yetakchilik koʻnikmalarini tabiiy ravishda shakllantiradi. Bundan tashqari, raqobat muhiti minimallashtiriladi 
– bola oʻzidan kattalar bilan raqobatlashmaydi, balki oʻz rivojlanish yoʻli boʻylab harakat qiladi.

Montessori sinflarida 2,5–3 soatlik uzluksiz “ishchi sikl” (work cycle) saqlanadi. Bu davr davomida mash­
gʻulotlar boʻlinmaydi, signal berilmaydi va bolalar bir faoliyatdan boshqasiga majburan oʻtkazilmaydi. Har bir 
bola oʻzi tanlagan material bilan ishlaydi, uni tugatgach joyiga qoʻyadi va keyingi mashgʻulotni mustaqil tanlaydi. 
Bu sikl bolaga oʻz ishiga chuqur shoʻngʻish va Mihaly Csikszentmihalyi taʼriflagan “oqim holati”ga erishish 
imkonini beradi [4].

Tadqiqotlar shuni koʻrsatadiki, uzluksiz ishchi sikl diqqatni boshqarish qobiliyatini sezilarli darajada oshi-
radi. Angeline Lillard olib borgan eksperimental tadqiqotlarda Montessori sinfidagi bolalar anʼanaviy taʼlim 
oluvchi tengdoshlariga nisbatan konsentratsiya va faoliyatga kirishish koʻrsatkichlari boʻyicha statistik jihatdan 
yuqori natijalar koʻrsatgan [5]. Bu neyropedagogik jihatdan muhimdir, chunki diqqatni boshqarish barcha ijodiy 
va mustaqil faoliyatning asosini tashkil etadi.

TAHLIL VA NATIJALAR
Tadqiqot davomida aniqlangan oltita pedagogik-didaktik shart-sharoit tizimli tarzda oʻrganilganda, ular­­

ning bir-biridan ajralmas, oʻzaro bogʻliq va bir-birini kuchaytiruvchi kompleks ekanligi maʼlum boʻladi. “Tayyor-
langan muhit” boʻlmasa, didaktik materiallar samarali ishlamaydi; erkin tanlash boʻlmasa, ichki motivatsiya 
rivojlanmaydi; uzluksiz ishchi sikl boʻlmasa, “oqim holati”ga erishish mumkin emas. Bu shart-sharoitlar alohida-­
alohida emas, balki yaxlit tizim sifatida ishlashi zarur.

Zamonaviy neyropedagogika maʼlumotlari [7] Montessori tamoyillarining ilmiy asosini yanada mustahkam
laydi: bolaning miya rivojlanishi uchun 0–6 yosh davridagi sifatli, boyitilgan muhit (enriched environment), 
erkin harakat, stresssiz taʼlim muhiti hamda ichki motivatsiyaga asoslangan faoliyat hal qiluvchi ahamiyat kasb 
etadi. Stress gormoni – kortizolning yuqori darajasi bolaning miya rivojlanishiga salbiy taʼsir koʻrsatib, prefrontal 
korteks faoliyatini susaytiradi va diqqat-eʼtiborni boshqarishni qiyinlashtiradi [8]. Montessori muhiti stressni mini-
mallashtirib, kognitiv rivojlanish uchun qulay neyrologik zamin yaratadi.

Oʻzbekiston sharoitida tatbiq etish nuqtai nazaridan bir qator muammolar va imkoniyatlar mavjud. 
Muammolar qatoriga quyidagilar kiradi:

•	 sertifikatlangan Montessori oʻqituvchilari sonining yetarli emasligi;

•	 original Montessori materiallarining qimmatligi;

•	 milliy maktabgacha taʼlim standartlari (DTS) bilan integratsiya zarurligi;

•	 ota-onalar va maʼmuriyatda metodika toʻgʻrisida yetarli tushuncha mavjud emasligi.

Imkoniyatlar sifatida esa quyidagilarni koʻrsatish mumkin:

•	 Oʻzbekiston hukumatining taʼlim islohotlariga kuchli siyosiy eʼtibori;

•	 xalqaro tashkilotlar – UNICEF, UNESCO, ADB bilan hamkorlik imkoniyatlari;

•	 mahalliy ustalar tomonidan arzon Montessori materiallarini ishlab chiqarish;

•	 pedagogik universitetlarda Montessori modullarini joriy etish imkoniyati.

Rathunde va Mihaly Csikszentmihalyi (2005) [5] oʻtkazgan keng qamrovli tadqiqotda Montessori va anʼa-
naviy maktab oʻquvchilarining tajribasi taqqoslanganda, Montessori oʻquvchilari taʼlim jarayonida “oqim holati”ni 
(flow state) 2,5 baravar koʻproq his etganligi aniqlangan. Bu natija oʻqituvchilar va taʼlim menejerlari uchun 
muhim ahamiyatga ega, chunki “oqim holati” ichki motivatsiya, ijodiy faoliyat va chuqur oʻrganishning eng 
ishonchli psixologik koʻrsatkichi hisoblanadi.

XULOSA VA TAVSIYALAR
Ushbu maqolada oʻtkazilgan keng qamrovli ilmiy-nazariy tahlil, qiyosiy pedagogik tadqiqot va adabi­

yotlar sharhi shuni koʻrsatadiki, Maria Montessori pedagogik tizimi bolalarning mustaqilligini va ijodiy faoli-
yatini rivojlantirish uchun ilmiy asoslangan, empirik jihatdan tekshirilgan hamda zamonaviy neyropedagogika 
tomonidan tasdiqlangan yaxlit shart-sharoitlar tizimini taklif etadi. Aniqlangan oltita asosiy pedagogik-didaktik 
shart-sharoit – tayyorlangan muhit, didaktik materiallar tizimi, erkin tanlash, aralash yosh guruhlari, uzluksiz 
ishchi sikl va kuzatuvchi oʻqituvchi – yaxlit organik kompleks sifatida bir-birini kuchaytiruvchi sinergetik taʼsir 
koʻrsatadi. Ushbu tizimning har bir elementi alohida olinganda ham pedagogik samaradorlikka ega boʻlsa-da, 
faqat yaxlit holda qoʻllanilgandagina toʻliq pedagogik natija beradi.

Montessori oʻquvchilarining anʼanaviy maktab oʻquvchilariga nisbatan taʼlim jarayonida “oqim holati”ni 
(flow state) 2,5 baravar koʻproq his etishi aniqlangan. “Oqim holati” esa ijodiy faoliyatning eng ishonchli psi­­
xologik koʻrsatkichi hisoblanadi. Bundan tashqari, Montessori sinfidagi bolalar ochiq savollarga (open-ended 
questions) noodatiy va original javoblar berishda, muammoni bir nechta yoʻl bilan yechishda hamda qisman 
maʼlumot asosida xulosa chiqarishda statistik jihatdan yuqori natijalar koʻrsatgan. Montessori muhiti nafaqat 
pedagogik, balki biokimyoviy va neyrologik darajada ham bolaning ijodiy va mustaqil faoliyatini ragʻbatlantiradi.

•	 Oʻzbekiston oliy pedagogik taʼlim muassasalarining taʼlim dasturlariga Montessori pedagogikasi boʻyicha 
maxsus kurs kiritish;

•	 bir yoki bir nechta shaharda Montessori pilot maktabgacha taʼlim muassasalarini tashkil etish va ilmiy 
monitoring oʻtkazish;

•	 mahalliy hunarmandlar va ishlab chiqaruvchilar bilan hamkorlikda arzon Montessori materiallarini ishlab 
chiqarish dasturini yoʻlga qoʻyish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

